
RESUMO
A conciencia social sobre os problemas de conduta e a convivencia nos centros educativos aumentou
significativamente nos ultimos anos. Esta circunstancia provocou que se activasen unha serie de vias
formativas, marcos normativos e recursos de apoio aos centros para xestionar adecuadamente esta
preocupacion. Este artigo analiza un deses recursos de apoio, os equipos de orientacion especificos,
onde existen profesionais dedicados a colaborar, cos departamentos de orientacion dos centros e coa
comunidade educativa en xeral, na construcion de contornos de ensinanza-aprendizaxe adecuados para
posibilitar a aprendizaxe, pois convivencia e aprendizaxe condicidnanse mutuamente.
Comezaremos explicando o rol que esté previsto que desempefie este servizo, describindo o encaixe do
mesmo no modelo de orientacion desefiado para a Comunidade Auténoma de Galicia: funcions, lifias
previstas de intervencion, asi como os protocolos xerais a seguir.
O nucleo principal do artigo expdn os principios nos que inciden as intervencions. Destacando a
importancia de colaborar coas institucions escolares na creacion de culturas inclusivas, actuacions
proactivas e metodoloxias colaborativas e cooperativas como vias eficaces para xerar climas escolares
onde se favoreza a comunicacion, o respecto mutuo, o didlogo e o protagonismo dos distintos actores
que interaccionan neses espazos.
Palabras clave: convivencia, trastornos da conduta, habilidades sociais, intelixencia interpersoal.

ABSTRACT

Social awareness concerning behavioural problems and coexistence in schools has significantly
increased in recent years. This circumstance led to the introduction of a series of training channels,
regulatory frameworks and resources to support schools in order to adequately manage this concern.
This article analyses one of these support resources, the specific guidance/orientation teams, where
there are professionals devoted to cooperate with the orientation departments of schools and with the
educational communities in general, to build appropriate teaching-learning environments for making
learning possible, since coexistence and learning are mutually conditioned.

We will begin by explaining the role which this service is expected to play, describing its fitting in the
orientation model designed for the Autonomous Community of Galicia: Functions, planned lines of
intervention, as well as the general protocols to follow.

The focus of this article explains the principles upon which the interventions are based. Emphasising
the importance of collaborating with school institutions to create inclusive cultures, proactive actions
and collaborative and cooperative methodologies as effective ways to generate environments which
encourage communication, mutual respect, dialogue and the leading role of the different agents that
interact in these spaces.

Key words: coexistence, behavioural disorders, social skills, interpersonal intelligence.

1.0 EOE NO ESQUEMA DO MODELO ORIENTATIVO

O Equipo de Orientacion Especifico (EOE) € un recurso, externo aos centros, o seu ambito
de actuacion ¢ de caracter provincial e abrangue ao conxunto de escolas, centros e institutos que
imparten as ensinanzas non universitarias. Estd composto por especialistas en: discapacidade
sensorial, altas capacidades, discapacidade motorica, trastornos da conduta, trastornos xeneralizados
do desenvolvemento, orientacion vocacional e profesional, traballo social e audicion e linguaxe.

A especialidade de conduta ofrece colaboracion e asesoramento aos centros educativos e
4 administracion educativa (inspeccion, xefatura territorial de educacion, outros servizos, ...) na
elaboracion das respostas educativas adecuadas dirixidas ao alumnado con trastornos graves de
conduta e 4 mellora da convivencia nos centros.

Funcidns especificas

Esta estrutura de apoio aos centros ten previsto, de acordo coa normativa, unha serie de
funciéns que podemos agrupar ao redor das seguintes areas:

_—

Colaborar Investigar
Formar Soporte
técnico
Apoiar ao
diagnéstico

Figura 1: Soporte técnico. Fonte: elaboracion propia

De asesoramento:

- Aos Departamentos de Orientacion (DO) na identificacion e elaboracion dos modelos de
resposta aos problemas de convivencia e conduta.

- Intervir e asesorar, cando cumpra, coas familias e con outros axentes do contorno, a
efectos de prevencion de problemas de conduta.

De investigacion:

- Daincidencia dos trastornos de conduta de cada provincia.

- Sobre indicadores de risco que poidan provocar situacions conflitivas nos centros.

- Sobre os tipos ¢ formas de xestion dos conflitos de convivencia nos centros educativos.

De soporte técnico:
- Co obxectivo de elaborar e difundir materiais de apoio aos DO e &s titorias que favorezan
unha resposta educativa adecuada aos trastornos de conduta.

- Sobre bibliografia ou/e webgrafia novidosa e relevante.

De apoio ao diagndstico:
- Participando, se € o caso, nos ditames de escolarizacion mais axeitados para o alumnado
afectado por trastornos de conduta.

- Colaborando na avaliacion psicopedagoxica cando se considere necesaria a intervencion
dun especialista externo 6 centro.

De formacion:
- Elaborando, en base as demandas ¢ necesidades percibidas, propostas para integrar nos
plans anuais de formacion dos/as orientadores/as e profesorado.

- Das familias para que poidan incidir positivamente no proceso educativo dos/as seus/as
fillos/as.

De colaboracion:

- Colaborando con outros servicios que inciden na comunidade educativa: Xefatura
Territorial de Educacién, Inspeccion Educativa, Centros de Formacién e Recursos,
servizos sociais, unidades de educacion familiar dos concellos, servizos de atencion ao
menor, servizos de saude mental, etc.

2. A INTERVENCION

a) Lihas de intervencion

A intervencion nos centros pode activarse de tres maneiras:

- Para desenvolver o plan anual, elaborado a principios de curso, tanto na parte xeral do
EOE como na especifica de cada especialidade.

- En resposta a demandas concretas que poden producirse por solicitude do/a xefe/a do
departamento de orientacion, do/a director/a do centro (xuntando o informe da xefatura
do departamento de orientacion), co visto e prace da inspeccion do centro, ou por proposta
desta ultima.

- Por requirimento da Administracion Educativa.

A parte, o EOE actua, seguindo unha via mais informal, que non require demanda, nin pro-
grama previo, € que se concreta na resposta a consultas via telefonica, paxina web ou correo electro-
nico, sobre cuestions relacionadas co ambito da conduta (alumnado con problematicas condutuais,
posibles medidas de escolarizacion, materiais a utilizar, posibles vias para dar resposta 4 diversida-
de, ...).

Para as actuacions que se concretan a través dunha solicitude de intervencion, existe un
formulario modelo'. Esta lina sempre tera un caracter complementario e de axuda as intervencions
previas que deben realizar os propios recursos dos centros. Neste caso, priorizaranse as intervencion
sobre o alumnado:

- Que se considere que as medidas adoptadas polo centro non estdn reconducindo a situa-
cion e necesitan, polo tanto, ser revisadas ou axustadas.

- Que “provoca” condutas que estan afectando a integridade fisica ou psicoloxica del mes-
mo ou dos que o rodean.

- Que interfire moi negativamente no desenvolvemento normalizado das actividades edu-
cativas da aula ou do centro.

Para realizar estds intervencions, o solicitante (Orientador/a dun centro, Director/a do
mesmo...) sempre debera trasladar, ao especialista de conduta do EOE, un informe previo coas
medidas adoptadas ata o momento e a valoracion da eficacia das mesmas.

b) Protocolo basico de intervencion

Prioritariamente ao desefio dun esquema de actuacion, ¢ necesario avaliar a situacion con
precision. Polo que todo comeza cunha analise das intervencions previas realizadas polo propio
centro. E importante valorar en que medida esas actuacions estiveron planificadas, a partir, nunha
avaliacion completa da situacion, que permita entender as causas ¢ a dimension da problematica que
se presenta. Ainda que en certos casos necesitamos incidir e indagar especificamente nos factores de

1 Que se pode localizar en http://www.edu.xunta.gal/portal/diversidadeorientacion/141/649/651

risco individuais (retraso escolar, conmorbilidades, nivel de CI, presencia de trastornos no contexto
familiar, ...) , en xeral, sera importante valorar:

- A conduta a nivel topogrdfico: frecuencia, duracion, intensidade e respostas de tipo
fisioloxico, motor ou cognitivo que mostra a persoa.

- A conduta a nivel funcional: acontecementos que acostuman a preceder 4 emision desa
conduta, variables hereditarias ou factores actuais que poden explicar esas reaccions
(inxesta de sustancias toxicas, cansazo, ...), recursos cos que conta o alumnado para
dar resposta nese momento (habilidades sociais, capacidade de xestions das emocions,
dominio e capacidade de autocontrol, etc.), respostas especificas e consecuencias que
recibe (atencion dos compafieiros, evitar facer algo que non queria, etc.).

- Ademais ¢é necesario recoller informacion sobre o alumnado: nivel cognitivo ¢
competencial, estilo de aprendizaxe e ensinanza, contexto familiar e social no que
convive, etc.), ¢ dicir, ter moi presente os factores que predispofien ¢ poden explicar que
se dean eses problemas de conduta, asi como aquelas condicions e circunstancias que
a precipitan ¢ a mantefien. Estas ultimas poden aparecer no contexto persoal, familiar,
escolar ou social.

c) Ambitos de intervencion

A media, nos ultimos 17 anos, de demandas atendidas, por esta especialidade foron de 227
anuais, procedentes de centros que imparten tédalas etapas educativas.

Demandas de intervencion

ETDAH

E Condutas disruptivas
“ Mutismo selectivo

& Maltrato entre iguais

“outras

Figura 2: Tipo de demandas. Fonte: elaboracion propia.

Como podemos observar no grafico, os tipos de trastornos sobre os que se esta solicitando
intervencion polo EOE serian por este orde: casos de alumnado cun posible perfil TDAH, alumnado

que mostra condutas disruptivas de diverso grao de complexidade, alumnado con mutismo selectivo,
problemas de convivencia escolar relacionados con posibles situacion de maltrato entre iguais e
outras casos de menor incidencia:

- Alumnado con TICs (Sindrome de Tourette, ...),

- Alumnado con trastornos de personalidae asociados: bipolares, trastorno obsesivo-
compulsivo, trastorno limite da personalidade.

d) Actuacions

En xeral, as actuacions implican realizar todas estas accions:

Analise no centro dos documentos existentes sobre o caso.
- Observacion do alumnado en diversos contextos: aula, patio,...
- Entrevistas ou reunions co/a orientador/a, profesorado, familia, etc.

- Concrecion e elaboracion de pautas de actuacion para o contexto familiar.

Elaboracion e remision ao centro e/ou a inspeccion do centro do informe sobre pautas de
actuacion consensuadas ou recomendadas.

Estas actuacions, en ocasions conlevan, outras complementarias.

- Reunidns con outros servicios: inspeccion, servizos sociais ¢ de menores, unidades de
saude-mental infanto xuvenil, etc.

- Elaboracion de ditames ou informes de escolarizacion.
Outras actividades, tamén frecuentes son:

- Asreunions con asistentes sociais ou/e educadoras familiares de diversos concellos e con
asociacions, a efectos de coordinar as actuacions, en certos casos, nos que a problematica
do alumnado esta asociada a contextos familiares moi pouco estruturados, neglixentes ou
escasamente comprometidos co proceso de reeducacion.

- Reunidns con representantes dos servicios de menores ¢ responsables de distintas casas
de acollida.

- Participacion como relator en cursos e realizacion de charlas sobre temas de conduta en
centros.

- Elaboracion de instrumentos de recollida de informacion: cuestionarios, escalas, fichas, etc.

- Difusidn de recursos aos centros e aos servizos de orientacion en particular.

3. PRINCIPIOS E VIAS NAS QUE INCIDIMOS

Desde esta especialidade, a lifia de actuacion estd inspirada nuns principios que poderiamos
resumir nos seguintes apartados:

a) Propostas inclusivas

Toda a Comunidade debe implicarse. Neste sentido, consideramos fundamental sensibilizar
¢ axudar ¢ dinamizar nas escolas culturas escolares inclusivas. Un estudio desenvolvido polos
investigadores da Universidade de Salamanca Ortiz ¢ Lobato (2003), destacan algunhas das
dimensions sobre as que incidir para avanzar cara ese tipo de culturas escolares:

- Construir consensos dentro da Comunidade Escolar : debemos de evitar que membros ou
sectores da comunidade rexeiten a este tipo de alumnado ou simplemente non colaboren
na stia inclusion. E moito méis probable que ese consensos positivos aparezan en escolas
onde membros do profesorado ou doutros sectores, que se ubican en posicions de
liderazgo, manifesten unha aposta aberta polos valores inclusivos.

- Estes centros, asi mesmo funcionan con dinamicas de colaboracion e apoio entre o
profesorado e os distintos sectores da Comunidade Escolar. Son revisores continuos das
suas practicas educativas e tenden a modificar as estruturas tradicionais de segregacion
(separacion en aulas especiais, control da disciplina utilizando s6 un enfoque punitivo-
sancionador, ... ). En xeral, son centros con fortes dinamicas de vinculaciéon coa
comunidade (familias, profesionais e institucions externas ao centro, ...).

- Apostan por culturas de cambio, que case sempre supofien asumir riscos ¢ adaptarse as
novas circunstancias.

En base ao anterior, a nosa proposta para dar unha resposta aos problemas de convivencia dos
centros ten un caracter procesual é organico. Procesual, pois entendemos que as melloras s6 poden
consolidarse se hai un desenvolvemento das capacidade dos membros da propia escola para asumir e
xestionar o cambio. Este vai ocorrer de maneira progresiva e vai contribuir ao crecemento da propia
escola. Sera esta na sua totalidade o obxecto ¢ o axente do cambio, e nese sentido esta proposta
ten un caracter organico. Coincidindo con Moreno e Torrego (1999), afastase doutras orientacions
que podemos denominar de resposta especifica, ¢ ainda que para certos casos, moi particulares e
de actuacion urxente, si utilizamos programas de resposta concreta, consideramos que os esforzos
debemos centralos nos cambios das variables organizativas e relacionais que constitien a cultura dos
centros educativos. Polo tanto, procuramos:

- Animar 4 revision da situacion actual da xestidn da convivencia no centro.

- Prestar asesoramento e apoio, a través dos departamentos de orientacion, equipos
directivos e os equipos docentes, para crear as condicions necesarias que permitan abordar
os conflitos de convivencia.

- Asesorar ao profesorado titor, dando respostas as suas demandas e necesidades.

- Prestar apoio especificos para desenvolver as lifias de traballo acordadas no plan de
convivencia que elabore a comision de convivencia do centro.

- Abordar e analizar cos afectados as resistencias e diibidas que puideran manifestarse.

b) Actuacions proactivas

Aideade proactividade, oponse a de reactividade. Actuar de forma proactiva supon anticiparse
¢ implica centrarse no pasado e nos feitos, pero s6 como punto de partida para autorevisar o estado
da convivencia, tratando de ser o mais realista ¢ concreto posible. Tratase de construir unha vision
compartida e ordenada, que permita analizar as causas dos problemas e as debilidades e fortalezas do
Centro. Tampouco supon a eliminacion total do modelo sancionador, xa que este usarase, segundo
os protocolos, previstos nas normas de organizacion, funcionamento e convivencia aprobadas en
cada centro, para aquelas condutas que persistan, de tipo leve ou grave contrarias & convivencia,
incluso despois de realizar a intervencion educativa de tipo proactivo.

O enfoque proactivo busca mellorar a convivencia e ensinar a convivir incidindo nos aspectos
relacionais. Nesta proposta priorizase a reflexion, o dialogo entre as partes, a construcion de acordos,
os valores de colaboraciéon e compromiso. En definitiva, buscamos pofier aos protagonistas da
convivencia na médula dos procesos de mellora e darlles a oportunidade de elixir o que queren facer.

Algunhas das propostas, nas que mais colaboramos, para avanzar cara ao modelo anterior
son as seguintes:

- Colaborar para que na elaboracion do Plan de Convivencia dos centros se inclian medidas
orientadas a ensinar a convivir, activando propostas de caracter educativo. Isto supon
integrar distintas competencias nos programas escolares relacionadas coas capacidades de:
ensinar a pensar sobre as nosas condutas, aprender a xestionar ben as emocidns que xeran
conflitos, interiorizar valores positivos, desenvolver habilidades socio-comunicativas, ... .

eConsensuar acordos dentro da Comunidade Escolar
eXerar dindmicas de colaboracion e apoio.

Culturas eApostar por culturas de cambio

inclusivas

N // «Colaborar na elaboracion do Plan de Convivencia
N dos centros
/ ; -

) 4 eAxudar a crear o servizo de mediacién escolar
eImplementar programas de titoria entre iguais
eDinamizar a existencia de programas socio-
emocionais

Actuacions
proactivas

eAprendizaxe baseada en proxectos (ABP)
eAprendizaxe baseado en retos (ABR)
eAprendizaxe - Servizo (ApS)

eUtilizacion da aula inversa

Figura 3: Principios e vias de intervencion. Fonte: elaboracion propia.

- Dinamizar a implementacion de medidas como:

® A creacion do servizo de mediacion escolar: Por mediacion entendemos un proceso
no que as partes en conflito son asistidas por un terceiro, o mediador, alleo e imparcial
ao conflito, aceptado polas partes, e que a través de técnicas adecuadas axuda a que

as partes en litixio cheguen a un acordo por medio do didlogo e da negociacion. O
mediador ou mediadora debera axudar a limpar a relacion emocional negativa que se
da entre as partes, e contribuir a regular o proceso de comunicacion e o establecemento
de acordos propios. A mediacion é un método alternativo, creativo, non adversial e
estruturado.

* Meétodo alternativo, pois € unha via distinta a via instrutiva ou ao procedemento
conciliador previstas no Decreto 8/2015. A solucion non ¢ imposta por terceiras
persoas, senon que seran as partes en litixio as que deben creala.

*  Método creativo porque promove a busca de solucions novas, “creadas” polas
partes, en ocasions mais ala do previsto reglamentariamente.

«  E unha via non adversial, porque evita a tradicional concepcion “gafiar-perder”
nos conflitos, e aspira a atopar unha solucion que responda ao esquema “gaiar-
gaflar”, unha solucion que satisfaga a ambalas partes.

* Finalmente é un método estruturado, pois supdn ter previstos uns protocolos ¢
repetar unhas fases para que sexa eficaz (premediacion, presentacion das normas,
relatar o conflito, situar o conflito, buscar solucions, asinar un acordo).

7

O obxectivo tltimo dun programa de mediacion escolar ¢ a solucidon pacifica e
dialogada dos conflitos entre os membros da comunidade escolar. Conflitos que non
puideron ser solucionados polos protagonistas, nin por medio da mediacion informal.
Pero o servizo de mediacion debe contribuir a alcanzar outros obxectivos mdis
especificos en coherencia con esa mision educativa que ten e que serian:

* Reconstruir relacions deterioradas entre membros da Comunidade Escolar.

* Contribuir a mellorar a capacidade de relacion interpersoal.

* Mellorar a competencia social e cidada

* Aumentar a capacidade de resolucion de conflitos.

* Desenvolver a capacidade de autorregulacion, a través da busca de solucions
creativas e negociadas.

* Implicar aos membros da comunidade educativa.

* Axudar ao alumnado a desenvolver a confianza nas stas habilidades.

* Pensar creativamente sobre os problemas e comezar a solucionar conflitos.

e Os programas de titoria entre iguais (TEI). Seria outra medida preventiva contra a
violencia e o acoso escolar, que implica a toda a comunidade educativa. Con este
recurso intentamos empoderar ao alumnado como suxeito protagonista da convivencia
e a prevencion da violencia.

e (s programas e prdcticas orientadas a abordar os aspectos emocionais e de formas
de pensamento que estan detras das condutas observables. Serian un campo moi
amplo de propostas que podemos clasificar en varios grupos:

* As dirixidas a reorganizar procedementos cognitivos. Asi pautar programas de
autoinstrucions, de resolucion de conflitos, de andlise de consecuencias, de proble-
ma-solucion ou de reestruturacion cognitiva serian algiins dos que insistimos nos
procesos de asesoramento ao equipo orientador e &s titorias dos centros.

» As orientadas a mellorar o ambito socio-emocional. Neste caso estarian as indica-
cions dirixidas a repensar a organizacion da aula (distribucion grupal, organizacion
do espazo e distribucion do horario escolar), & mellora da cohesion grupal (propos-
tas de traballo cooperativo, realizacion de actividades de cofiecemento e vincula-
cién emocional entre o grupo), os programas de desenvolvemento de habilidades
sociais ou o impulso das dinamicas de participacion do alumnado e das familias
na elaboracion das normas e na xestion da convivencia. Brackett, Mayer e Warner
(2004) contrastaron que o desenvolvemento da intelixencia emocional correlaciona
positivamente co benestar persoal e diminie os comportamentos disruptivos. Si ¢
importante destacar que o traballo neste ambito require un adestramento continua-
do, xa que sendn os beneficios duran pouco tempo (Durlak et al. 2011).

* As orientadas a construir un curriculo integral e inclusivo. Aqui estaria o asesora-
mento dirixido a integrar na aula o traballo e avaliacion de tddalas intelixencias as
que se refire H. Gardner, a incorporacion 4 aula de practicas extraidas do ambito
da psicoloxia positiva (actividades de atencion plena, o traballo das fortalezas que
propon Seligman, ou as actividades de Mindfulness,...). Sobre isto ltimo, € ne-
cesario destacar a influenza que sobre a mellora do clima de aula ten a practica da
relaxacion-mindfulness co alumnado. Numerosas estudios como os de Zoogman,
Goldberg, Hoyt e Miller (2014); ou de Lopez-Gonzalez e Oriol (2016), confirman
esa conexion entre practica de relaxacion-mindfulness, mellor clima de aula ¢ in-
directamente mellor rendemento académico.

* Non podemos esquecernos, por outra banda, dos cambios que en moitos casos ¢
necesario introducir para traballar realmente na aula e logo avaliar todas as com-
petencias claves. O dito supon asumir que debemos realizar modificacions impor-
tantes nas programacions didacticas de aula (modificando obxectivos, contidos ou
estandares de avaliacion), tanto a nivel grupal como individual.

e Finalmente, non esquecemos o rol que como técnicos asumimos, aos efectos de
valorar a necesidade de recursos humanos ou materiais, necesarios para atender con
dignidade certas situacions e problematicas, que en relacion & convivencia escolar se
dan nos centros educativos.

c) Dinamizacién de metodoloxias colaborativas e cooperativas

Potenciar cambios metodoldxicos na aula pode facilitar que se atenda mellor 4 diversidade
e que esa aprendizaxe sexa solidaria. Esa modificacion da praxe educativa nas aulas seria unha
maneira mais de mellorar a convivencia. Pensamos que € necesario impulsar propostas que fomenten
a aprendizaxe colaborativa ¢ cooperativa, que ainda que presenta algunhas diferencias, coinciden
en ser dinamicas de traballo que aportan ao alumnado beneficios moi desexables para aprender a
convivir. Entre outras:

- Promoven valores como a responsabilidade individual e compartida, a empatia, a solida-

riedade e a cooperacion.

- Favorecen o desenvolvemento de habilidades interpersoais e sociais: a escoita activa, a
participacion, a asuncion de retos en comun ou a capacidade de coordinacion e chegar a
acordos.

- Permiten que o alumnado mais introvertido ¢ illado atdopese nun contorno propicio para a
interaccion, o que pode axudarlle a disminuir os sentimentos de illamente e acharse mais
protexido polo grupo.

Algunhas das formas de introducir practicas cooperativas e colaborativas serian a través de
métodos como:
- A aprendizaxe baseada en proxectos (ABP) e a aprendizaxe baseada en retos (ABR) .

- As propostas de Aprendizaxe-Servizo (ApS) como unha forma de abrir os centros ao con-
torno e implicar 4 comunidade. As 4pS fortalecen o capital social das comunidades, eleva
0 compromiso e o autocontrol. Ofrecen oportunidades para aprender valores fundamen-
tais para convivir (compromiso, solidariedade, esforzo, planificacion, autocontrol e com-
petencias interpersoais) desde a experiencia e a construcion de habitos. Son, por tanto,
unha via para traballar a convivencia en positivo. Se queremos que os/as xoves aprendan
a ser bos/as cidadans, temos que ofrecerlle no tempo da escola oportunidades para practi-
car e entendemos que as ApS son unha oportunidade excelente.

- Utilizacion progresiva da aula inversa. Ao incentivar dindmicas de participacion e coo-
peracion pode mellorarse o clima da aula e como consecuencia a convivencia. Este mo-
delo educativo, facilita as posibilidades de atencion & diversidade, aumenta a interaccion,
a personalizacion e o contacto entre profesorado e alumnado, polo que poden mellorarse
as relacions persoais.

4. ALGUNHAS CONCLUSIONS

Apostar por unha abordaxe proactiva, que serian todas aquelas actuacions e aprendizaxes
que podemos realizar nas aulas para prever a aparicion de condutas problematicas. O enfoque que
propoilemos considera que non podemos percibir ao alumno como un ser illado e interpretar as
suas condutas como algo sé dependente del. Estas non poden entenderse independentemente do
contexto no que se atopa, polo que debemos realizar unha coidadosa analise dese contexto para
determinar as actuacions e as aprendizaxes necesarias para aprender a convivir. Este enfoque retoma
un suposto basico da psicoloxia ecoloxica segundo o cal, cando un contexto responde as necesidades
do alumnado, os seus comportamentos non soen ser problematicos.

Orientar as intervencions en optimizar o ambiente de ensinanza-aprendizaxe na via de fomentar
unha convivencia positiva, polo que debemos axudar a : mellorar a xestion da aula, enriquecer o
curriculo (ensinar intelixencia interpersoal, traballar todalas competencias...), introducir practicas
colaborativas e cooperativas (ABR, actividades servizo... ), dar protagonismo ¢ participacion a
comunidade educativa (creando o servizo de mediacion escolar, activando programas como o de

titorias entre iguais, modelando procesos de resolucion de conflitos na aula...).

E necesario que a educacion emocional e a ensinanza de habilidades sociais sexan incluidas
no curriculo ordinario, para que tefian unha presencia continuada na aula, unica forma de garantir a
stia eficacia.

Os datos dos anos de traballo desde o EOE, no ambito dos problemas da conduta, demdstranos
arelacion directa entre contexto familiar e conduta. Asi mesmo, investigacions como a realizada por

Solis-Camara, Medina e Diaz (2014) e outros moitos estudios sobre crianza demostran a influencia
do tipo de interaccion reciproca pais-fillos ¢ nos leva a distinguir entre factores de risco e protectores
dos problemas de conduta. Sera pois fundamental, realizar plans desde os centros para informar e
formar as familias sobre este aspecto, pois a intervencion correcta das familias desde idade tempera
¢ un factor protector e decisivo para prever os problemas de conduta.

intervencions individualizadas

Actuacion con alumnado
con caracteristicas bioloxicas especificas

4 Y
Intervenciéns con alumnado que presenta

condutas disruptivas de "tono menor".
N J/

Intervencions globais e proactivas
con toda a Comunidade Educativa

Figura 4: ambitos de intervencion. Fonte: elaboracion propia.
En definitiva, as actuacions neste ambito, poderian resumirse nestes niveis:

- Intervencions globais e proactivas dirixidas a todo o alumnado, centradas en crear
relacions sociais positivas nos centros e contornos que apoien e ensinen habilidades de
relacion.

- Actuacions especificas adaptadas a determinados segmentos da poboacién escolar, que
presenta conductas disruptivas de “ton menor”, co fin de prever factores de risco.

- Intervencions con alumnado que mostra problematicas concretas derivadas de
caracteristicas bioloxicas ou contextuais e que presentan situacions conflitivas frecuentes
asociadas a factores de risco moi consolidados.

- Finalmente, intervencion inmediata e individual co alumnado que presenta condutas moi
conflitivas, aos efectos de minimizar as consecuencias graves que poidan provocar na
comunidade escolar.

